
   Пушкăрт тавралăхĕнче,

Слакпуç ялĕн çĕрĕнче,

Пăртта йăхĕн килĕнче —

Халь пĕлет ăна тĕнче!



Çуралнă чăваш каччи.

Ашшĕ-амăш савăннă,

Ăна чунтан юратнă,

Кĕçтенкки ят çыртарнă.



Çулсем шăваç малалла,

Ак шкула та каймалла,

Çитнĕ сакăр çулалла,

Утнă каччă шкулалла.



Юратнă вăл вулама,

Сăвă-калавсем çырма, 

Вырăсларан куçарма, 

Ӳкерчĕксем сăнлама.



Чăваш халăх шăпишĕн,

Ун пуласлăх кун-çулшăн

Тăрăшнă-çке вăл нумай,

Çырнă сăвăсем чылай.



Юлташăмсем-тусăмсем,

Асра тытар çăлтăра.

Кун пек чаплă çăлтарсем

Нумай мар-çке çĕр шывра.



Кĕçтенккипе мухтанар,

Ăна малалла вулар!

Чăваш ятне ярар мар,

Чăвашлăха манар мар!

  